
MAKTABGACHA VA BOSHLANGICH TA’LIM
4

MAKTAB O‘ QUVCHILARIDA TAHLILIY KOMPETENSIYANI SHAKLLANTIRISH 
METODIKASINING O‘ZIGA XOS XUSUSIYATLARINI TAKOMILLASHTIRISH

Ravshanov Jamshid Fayzullayevich
Chirchiq davlatpedagogika universiteti, PhD

Mazkur maqolada o ‘quvchilarning tahliliy kompetensiyasini shakllantirishning didaktik ta ’minoti 
mazmuni tizimli, shaxsiy, tahliliy, kompetensiyaviy yondashuvlar hamda ko‘p  funksional topshiriqlar tizimi 
hamda o ‘quv elementlari va didaktik birliklarning semantik tarkibiga ega mantiqiy tuzilmalar kabi 
pedagogik shart-sharoitlarni metodik jihatdan ta ’minlash asosida rivojlantirish, umumta’lim maktablarida 
tarix fanini o ‘qitish jarayonida o ‘quvchilarning tahliliy kompetensiyasini shakllantirish metodikasi mantiqiy 
va tizimli fikrlash, ma ’lumotlarni qayta ishlash, tahlil qilish ko ‘nikmalarini vitagen ta ’lim integratsiyasini 
ta ’minlash kabi masalalariyoritilgan.

Kalit so‘zlar: o ‘quvchi, kompetentlik, kompetensiya, tahlil, modul texnologiyalari, metodika, tahliliy 
kompetensiyalarni shakllantirish modeli, baholash mezoni, individual metodologik yondashuvlar, vitagen 
ta ’lim integratsiyasi, kvalimetrik mezonlar.

СОВЕРШЕНСТВОВАНИЕ СПЕЦИАЛЬНЫХ ХАРАКТЕРИСТИК МЕТОДИКИ 
ФОРМИРОВАНИЯ АНАЛИТИЧЕСКОЙ КОМПЕТЕНТНОСТИ У ШКОЛЬНИКОВ

В данной статье содержание дидактического обеспечения формирования аналитической 
компетентности студентов методически базируется на системном, личностно-аналитическом, 
компетентностном подходах и педагогических условиях, таких как система многофункциональных 
задач и логических структур со смысловым содержанием. Разработка на основе положения учебных 
элементов и дидактических единиц, методов формирования аналитической компетентности 
учащихся в процессе преподавания истории в общеобразовательных школах, логического и 
системного мышления, обработки данных, аналитических способностей и обеспечения интеграции 
витагенного образования.

Ключевые слова: студент, компетентность, компетентность, анализ, модульные технологии, 
методология, модель формирования аналитической компетентности, критерии оценки, 
индивидуальные методические подходы, образовательная интеграция vitagen, качественные 
критерии.

IMPROVING SPECIAL CHARACTERISTICS OF THE METHODS FOR FORMING 
ANALYTICAL COMPETENCE IN SCHOOLCHILDREN

In this article, the content of didactic support for the formation of analytical competence of students is 
methodically based on systemic, personal-analytical, competency-based approaches and pedagogical 
conditions, such as a system of multifunctional tasks and logical structures with semantic content. 
Development, based on the position of educational elements and didactic units, methods for developing the 
analytical competence of students in the process of teaching history in secondary schools, logical and 
systemic thinking, data processing, analytical abilities and ensuring the integration of vital education.

Key words: student, competence, competency, analysis, modular technologies, methodology, model for 
the formation of analytical competence, assessment criteria, individual methodological approaches, vitagen 
educational integration, quality criteria.

Kirish. Jahon ta’lim tizimidagi zamonaviy yondashuvlar, talablar, ta’lim mazmunini milliy an’analar, 
qadriyatlar asosida takomillashtirish orqali samaradorlikka erishish, tarixiy qadriyatlar, an’analarning 
didaktik imkoniyatlaridan foydalanish kabi masalalar ta’lim islohotlarining asosiy yo‘nalishlarini tashkil 
etadi. Shuningdek, bugungi kundagi mazkur yo‘nalishda tarix fanini o‘qitish borasidagi yangiliklar, 
o‘zgarishlar va qonunlar, zamonaviy va tarixiy manbalardan samarali foydalanish metodikasi dolzarb 
pedagogik muammolar sirasiga kiradi. Xususan, tarix ta’limi amaliyotidan foydalanish yuzasidan Yevropa va

Osiyoning rivojlangan mamlakatlarida olib borilgan tadqiqotlar natijalari umumta’lim maktablari 
o‘quvchilarining tahliliy kompetensiyasini shakllantirish metodikasini takomillashtirishda muhim ahamiyat 
kasb etadi [1].

Dunyoning taraqqiyotini ta’minlovchi asosiy omillardan biri -  ta’lim va tarbiya hisoblanadi. Shu 
sababli umumta’lim maktablari ta’lim sifatini ta’minlashdagi muammolarni bartaraf etishda amaliy jihatdan 
turli yondashuvlar, tadbirlar amalga oshirilmoqda. Umumta’lim maktablarida tarix fanini o‘qitish asosida 
o‘quvchilarning tahliliy kompetensiyasini shakllantirishning didaktik ta’minotini mazmunan rivojlantirish, 
tashkiliy - funksional modeliga asoslangan metodik modelini ishlab chiqish, tarix fanini o‘qitish 
metodikasini takomillashtirish, umumta’lim maktablarida tarix fanini o‘qitish asosida o‘quvchilarning 
tahliliy kompetensiyasini shakllanganlik darajalarini aniqlashtirish shuningdek, baholash mezonlarini 
takomillashtirishning amaliy ahamiyati tarix fanini o‘qitish asosida o‘quvchilarning tahliliy kompetensiyasini 
shakllantirish zaruratini taqozo qiladi [2].

Mamlakatimizda tarix fanidan ta’lim-tarbiya jarayonlarini yangi sifat bosqichiga olib chiqish, 
o‘quvchilarning tahliliy kompetensiyasini shakllantirish, tarixiy tafakkurni rivojlantirishning innovatsion 
pedagogik texnologiyalarini optimallashtirish masalalariga alohida e’tibor berilmoqda. 2022-2026 yillarda 
O‘zbekiston Respublikasini rivojlantirishning yettita ustuvor yo‘nalishi bo‘yicha Taraqqiyot strategiyasida 
“Inson qadrini yuksaltirish va erkin fuqarolik jamiyatini yanada rivojlantirish orqali xalqparvar davlat barpo 
etish” ustuvor vazifa etib belgilangan. Bu borada umumta’lim maktablari o‘quvchilarida tahliliy 
kompetensiyani shakllantirishning pedagogik-psixologik xususiyatlarini aniqlashtirish, tarix fanidan bilim, 
ko‘nikma, malaka va shaxsiy sifat hamda fazilatlarni rivojlantirish va takomillashtirish alohida ahamiyatga 
ega. Shu sababli umumta’lim maktablarida tarix fanini o‘qitish asosida o‘quvchilarning tahliliy 
kompetensiyasini shakllantirish metodikasini takomillashtirish zaruratini yuzaga chiqmoqda [3].

Bugungi kunda ta’limni kompetensiyaviy yondashuv asosida tashkil etish, o‘qituvchi hamda 
o‘quvchilarning kompetensiyalarini shakllantirish va muntazam tarzda rivojlantirib borish pedagogikaning 
dolzarb masalalariga kiradi.

Kompetensiya -  o‘quvchilarning ma’lum sohada samarali faoliyat ko‘rsatishlari uchun ta’lim 
tayyorgarligiga oldindan qo‘yilgan ijtimoiy talab. Kompetentlilik ko‘p qirrali bo‘lib, uning bir necha 
talqinlari mavjud [4].

Kompetentlilik o‘quvchi tomonidan tegishli kompetensiyalarga ega bo‘lishni anglatadi. 
Kompetentlilik o‘quvchida tarkib topgan shaxsiy sifatlar va berilgan sohadagi faoliyati bo‘yicha to‘plagan 
minimal darajadagi bilim, ko‘nikma, malakalari va amaliy tajribalarini o‘z ichiga oladi. Xususiy 
kompetensiyalar bilan tayanch kompetensiyalar o‘zaro farqlanadi. Tayanch kompetensiyalar o‘quvchining 
istiqboldagi hayotiy-ijtimoiy faoliyati modeli hisoblanadi. O‘quvchilar muayyan bilim, ko‘nikma, malaka va 
tajribaga ega bo‘lgach, o‘zlari egallagan kompetensiyalarni faoliyatlari orqali tatbiq eta oladilar. Tayanch 
kompetensiyalar ko‘proq o‘quvchining istiqboldagi ijtimoiy faoliyati uchun zarur hisoblanadi. Xususiy o‘quv 
fani doirasida o‘zlashtiriladigan kompetensiyalar esa, asosan, o‘quv va istiqboldagi kasbiy faoliyat 
samaradorligini ta’minlaydi. Kompetensiyalar har bir mamlakat xalqining turmush tarzi, madaniy, ma’naviy 
hayoti, an’analaridan kelib chiqqan holda shakllantiriladi.

O‘quvchilarda shakllantiriladigan kompetensiyalar kreativ, ya’ni ijodiy yaratuvchilik xarakteriga ega 
bo‘lib, ularni muntazam faollikka undaydi. Bunday kompetensiyalar sirasiga kommunikativ, axborotlar bilan 
ishlash, o‘zini o‘zi rivojlantirish, ijtimoiy-emotsional va fuqarolik kabilarni kiritish mumkin. O‘quvchilarda 
kompetensiyalardan foydalanish tajribasini hosil qilishga alohida e’tibor qaratish lozim. Buning uchun o‘quv 
dasturlari, darsliklar, o‘quv qo‘llanmalarini kompetensiyaviy yondashuv asosida loyihalash, o‘qituvchilar 
tomonidan tanlanadigan ikkilamchi loyihalar tarkibiga kompetensiyalarni hosil qilishga xizmat qiladigan 
o‘quv materiallari, ta’limiy topshiriqlarni kiritish, raqamli didaktik vositalarni ishlab chiqishga xuddi shu 
nuqtai nazardan yondashish alohida dolzarblik kasb etmoqda.

Metodika. So‘nggi yillarda kompetentli yondashuv tushunchasi pedagogikada keng qo‘llanilmoqda. 
Ta’lim amaliyotida tez-tez qo‘llanilayotgan ushbu atama ta’lim mazmunida ustuvor o‘rin egallamoqda. 
Kompetentli yondashuv tayanch tushuncha sifatida zamonaviy pedagogikaning ilmiy tushunchalari 
tarkibiga singish bosqichlarini o‘tamoqda. Mazkur tushunchaning o‘ziga xos jihati uning pedagogika fanida 
eskirib qolgan tushunchalar bilan o‘zaro qiyoslashni taqozo qilishidadir. Biz o‘z tadqiqotimiz davomida 
kompetensiyaviy yondashuv doirasiga kiradigan va u bilan o‘zaro aloqador bo‘lgan tushunchalarni 
izohlashga harakat qilamiz. Ular: kompetensiya, kompetentlilik, kasbiy kompetentlik, pedagogik 
kompetentlik kabilar. Shu bilan bir qatorda biz tadqiqotimiz davomida kompetentlilik va tayyorlik, 
kompetensiya hamda bilim, ko‘nikma, malakalarning har biri ustida fikr yuritishga harakat qildik.

Kompetentli yondashuv yagona ta’lim jarayonini ta’minlashning konseptual asosi sifatida taqdim 
etiladi. Shuning uchun ham u bugungi kunda ta’lim mazmunini yangilashni taqozo qilmoqda. O‘tgan



asming 90-yillaridayoq, kompetentlilik tushunchasi, bir tomondan yangi kashfiyotlar va ishlanmalami 
muvofiqlashtirish imkonini berib, insonning bilish faoliyati va amaliy harakatlariga taalluqlidir. Ikkinchi 
tomondan esa, har bir sinfda pedagogik vaziyat bilan bog‘liq holda ta’limiy talablarni aniqlashga 
ko‘maklashadi, deb yozgan edi Н.С.Розов [6].

Kompetentlik tushunchasi so‘nggi yillarda asosan kasbiy ta’lim sohasidagi tadqiqotlarda keng 
qo‘llanilganligini ko‘rish mumkin. Jumladan, S.T.Turg‘unov, M.B.Ma’murov, O‘.Q.Tolipov,
Sh.Q.Mardonov, G.T.Boymurodova, G.N.Ibragimovalarning ishlarida bo‘lajak o‘qituvchilarni tayyorlash, 
o‘qituvchilarni qayta tayyorlash va malakasini oshirish sohasiga kompetensiyaviy yondashuvni tatbiq 
etishning ayrim masalalari tadqiq etilgan.

Kompetensiyaviy yondashuv doirasida tadqiqotlarni amalga oshirish umumiy o‘rta ta’lim maktablari 
davlat ta’lim standartlarini takomillashtirish bilan bog‘liq holda tadqiq etilmoqda. Bu sohada R.G.Safarova, 
M.M.Vahobov, Yu.M.Asadov, M.Pardaevalarning tadqiqotlarini alohida ko‘rsatib o‘tish mumkin.

Umumiy o‘rta ta’lim jarayoniga kompetensiyaviy yondashuvni tatbiq etish haqida fikr yuritganda 
И.А.Зимняя uchta sababni ko‘rsatib o‘tgan: integratsiyaning umumevropa va jahon miqyosidagi ko‘lami, 
ta’lim paradigmasining o‘zgarishi, ta’lim sohasidagi yo‘riqnomalar, ko‘rsatmalar, dasturlar va 
farmoyishlar[5].

Yuqorida omillarni inobatga olib umumta’lim maktablarida maktab o‘quvchilarining tahliliy 
kompetensiyasini tarix fanini o‘qitish asosida shakllantirish metodikasini takomillashtirish kabi 
muammolarning yechimi bo‘yicha tadqiqotlar olib borish maqsadga muvofiq deb hisoblaymiz. Bunda 
o‘quvchilarning tahliliy kompetensiyasini shakllantirishning didaktik ta’minoti mazmuni tizimli, shaxsiy, 
tahliliy, kompetensiyaviy yondashuvlar hamda ko‘p funksional topshiriqlar tizimi hamda o‘quv elementlari 
va didaktik birliklarning semantik tarkibiga ega mantiqiy tuzilmalar kabi pedagogik shart-sharoitlarni 
metodik jihatdan ta’minlash asosida rivojlantirish, umumta’lim maktablarida tarix fanini o‘qitish jarayonida 
o‘quvchilarning tahliliy kompetensiyasini shakllantirish metodikasi mantiqiy va tizimli fikrlash, 
ma’lumotlarni qayta ishlash, tahlil qilish ko‘nikmalarini vitagen ta’lim integratsiyasini ta’minlashning 
ustuvor yo‘nalishlari vositasida shakllantirish asosida takomillashtirish bo‘yicha izlanishlar olib borildi.

Umumta’lim maktablarida o‘quvchilarning tahliliy kompetensiyasini shakllantirishning ilmiy-nazariy 
asoslari sifatida psixologik-pedagogik adabiyotlarda tahliliy ko‘nikma va mahoratlar tushunchasi tahlil 
qilingan, tarix fanini o‘qitishda maktab o‘quvchilarining tahliliy kompetensiyasini shakllantirishning 
pedagogik shart-sharoitlari aniqlashtirilgan, bundan tashqari, tarix fanini o‘qitishda maktab o‘quvchilarining 
tahliliy kompetensiyasini shakllantirishning o‘ziga xos xususiyatlari keltirib o‘tish mumkin.

Bugungi kunda uzluksiz ta’lim maktabgacha, umumiy o‘rta, professional ta’lim, oliy ta’lim, oliy 
ta’limdan keyingi ta’lim hamda pedagog kadrlarni qayta tayyorlash va ularning malakasini oshirish turlari 
tizimi integrasiyasi alohida ahamiyat kasb etadi va shu asosda kompetensiyaviy yondashuvga asoslangan 
o‘qitish metodlarini ham o‘zgartirishni taqozo etadi. Shu ma’noda, umumta’lim maktablarda tarix fanini 
o‘qitish va o‘qitishning zamonaviy yondoshuvi ko‘plab interfaol usullari o‘quvchilarning ijodiy, mustaqil 
fikrlashlarini hamda tahlil qilish ko‘nikmasini shakllantirishga hissa qo‘shadi. Bunda o‘quvchilarning 
tahliliy kompetensiyasini shakllantirish modelini ishlab chiqish muhim ahamiyat kasb etadi. Unda 
o‘quvchilarning tahliliy kompetensiyasini shakllantirishning tashkiliy-funksional modeli shaxsga 
yo‘naltirilgan, modulli-kompetensiyaviy, faoliyatli va individual metodologik yondashuvlarni ta’lim muhiti, 
kompetentlik sifatlari, fanlararo aloqadorlik kabi pedagogik shart-sharoitlarga pedagogik jarayon bloki 
vositasida tashkiliy va metodik jihatdan integratsiyalash asosida ishlab chiqish, mobillik, ta’limda 
muntazamlik va izchillik hamda nazariya va amaliyotning birligi kabi tamoyillar ustuvor etib belgilandi [7].

Xususan, “Jahon tarixi” fanini o‘qitishda yangi pedagogik texnologiyalaridan unumli foydalanish 
“Pedagogik kommunikasiyada psixologik kompetentlik” nomli ikki: “Kommunikativ ko‘nikmalar va 
malakalarni aniqlash hamda rivojlantirish” va “Verbal va noverbal kommunikasiya mohiyatini ochish” 
bosqichlari dasturidan foydalanish ham samarali natija beradi. Shuningdek, tahliliy kompetensiyani 
shakllantirish metodikasi mantiqiy va tizimli fikrlash, ma’lumotlarni qayta ishlash, tahlil qilish 
ko‘nikmalarini vitagen ta’lim integratsiyasini ta’minlashning ustuvor yo‘nalishlari vositasida shakllantirish 
orqali “Jahon tarixi” fanini o‘qitishda hamkorlikda o‘rganish modelidan, kichik guruhlarda ishlash, to‘rt 
pog‘onali, aqliy hujum, insert texnikasi, keys stadi metodi, rolli va ishbop o‘yinlar, muammoli ta’lim, loyiha 
ma’ruza, yo‘naltiruvchi matn hamda tushunchalar tahlili kabi metodlardan foydalanib amalga oshirildi [8].

O‘quv mashg‘ulotlarni olib borishda “Nuqtalar” metodidan foydalanish asosida o‘qitishning metodik 
ta’minotini ishlab chiqish ta’lim samaradorligiga ijobiy ta’sir ko‘rsatadi (1-rasm).

Bunda o‘quvchilarga o‘qituvchi tomonidan mavzu bo‘yicha avvaldan tayyorlab qo‘yilgan savol 
o‘rtaga tashlanadi. 1-rasmda keltirilgan yoki ixtiyoriy shaklda bosh savol atrofida nuqtalar qo‘yiladi. Har bir 
nuqtada o‘rtaga tashlangan muammoning kelib chiqishiga yoki uning yechimiga ta’sir ko‘rsatgan omillar 
o‘quvchilar ishtirokida belgilanadi. Misol uchun berilgan savolda 2-jahon urushining yakuniga ta’sir qilgan 
voqea-hodisalar sifatida o‘quvchilar tomonidan Germaniyaning 1941-yil 22-iyundagi SSSR ga hujumi, 
1941-yil dekabrda AQSh ning Germaniya va uning ittifoqchilariga urush e’lon qilinishi, 1943-yil fevraldagi 
Germaniyaning 6-armiyasining Stalingraddagi mag‘lubiyati, 1944-yil 6-iyundagi 2-frontning ochilishi, 
1945-yil 6-9-avgustda AQSh tomonidan Yaponiyaning Xirosima va Nagasaki shaharlariga tashlagan atom 
bombalari kabi javoblar berildi. Bu kabi metodlardan foydalanish tarix fanini o‘qitishda o‘quvchilarning 
tahliliy kompetensiyasini shakllantirish orqali o‘quvchilarning mantiqiy va tizimli fikrlashi, ma’lumotlarni 
qayta ishlash hamda tahlil qilish kompetensiyalarini shakllantirishga yo‘naltirilgan bo‘lishi muhim 
hisoblanadi. Umuman olganda, tarix fanidan ta’lim jarayonida o‘quvchilarning tahliliy kompetensiyasini 
shakllantirish metodikasi quyidagi bosqichlarda amalga oshirildi [9]:

1) o‘quvchilarning mantiqiy fikrlashini ko‘p funksiyali topshiriqlar tizimini ishlab chiqish asosida 
takomillashtirish;

2) o‘quvchilarning tizimli fikrlashini Blum taksonomiyasi asosida rivojlantirish;
3) o‘quvchilarning ma’lumotlarni qayta ishlash, tahlil qilish ko‘nikmalarini didaktik birliklarning 

semantik tizimini qurish va pedagogik shart-sharoitlarni ta’minlash asosida takomillashtirish.
Xulosa. Yuqorida ko‘rsatilgan usullarni qo‘llash umumta’lim maktablarida tarix fanini o‘qitishning 

interfaol metodlari va klaster metodidan foydalanish o‘quvchilarning tahliliy kompetensiyasini 
shakllanganlik darajasini oshirishga xizmat qildi. Bundan tashqari umumta’lim maktablarida tarix fanini 
o‘qitish asosida o‘quvchilarning tahliliy kompetensiyasini shakllantirish metodikasi tarix fanini o‘qitishda 
ustuvorlik beruvchi innovatsion ta’lim metodlaridan biri sifatida “Nuqtalar” metodi ishlab chiqildi. Bunda 
tarix fanini o‘qitish jarayonida o‘quvchilarning tahliliy kompetensiyasini shakllantirish metodikasi mantiqiy 
va tizimli fikrlash, ma’lumotlarni qayta ishlash, tahlil qilish ko‘nikmalarini vitagen ta’lim integratsiyasini 
ta’minlashning ustuvor yo‘nalishlari vositasida shakllantirish asosida takomillashtirildi.

Tadqiqot natijalari asosida umumta’lim maktablari yuqori sinf o‘quvchilarida tahliliy 
kompetensiyalarni shakllantirishda elektron ta’lim vositalaridan foydalanish bo‘yicha metodik qo‘llanmalar 
yaratish, tarix fanini o‘qitishda o‘quvchilarda tahliliy kompetensiyalarni shakllantirish va rivojlantirish, 
mustaqil ishlash ko‘nikmalarini rivojlantirish bo‘yicha ilmiy-tadqiqotlar olib borish kerakligi bo‘yicha ilmiy- 
metodik tavsiyalar ishlab chiqildi.

